
Sedat Islami

Debati pér fené né media duket se éshté duke hyré né fazén mé bajate té tij. Jo vetém pér
shkak té anashkalimit té problemeve té vérteta me té cilat ballafagohet shoqéria, por edhe té
stérzmadhimit té problemeve gé né rastin mé té miré nuk do té duhej té ishin as pjesé e lajmeve
e lére mé vet lajmi kryesor. Nisi rreth fjalorit té ligjérimit ndérsa po vazhdon rreth radikalizmit.
Eshté duke marré njé trajté pérgjithésuese, e cila nuk di se ku do té ndalet. Pérkundér asaj se
éshté vértetuar né shumeé raporte vendore dhe ndérkombétare se Kosova nuk rrezikohet nga
radikalizmi fetar, mediet, bashké& me njé grup té madh partizanésh té tyre, me té cilét ndajné
ideologji té pérbashkét, vazhdojné té kémbéngulin né té. Por, nuk kané faj, ngase ai éshté pjellé
fantazmé e tyre. Shgetésuese kétu nuk éshté radikalizmi por ¢céshtja si ata e interpretojné té
drejtén fetare. Eshté radikalizmi i tyre né interpretimin arrogant té sé drejtés fetare. Imazh
konkret i késaj éshté ményra se si Avokati i Popullit trajtoi té drejtén fetare né emisionin
COSMO. Kérkesat e besimtaréve pér t¢ mundésuar manifestimin e bindjeve té tyre fetare
lirshém i sheh si shumé té rrezikshme derisa realizimin e tyre sipas rrugéve demokratike e sheh
kércénim ndaj laicitetit shtetéror. Mé& konkretisht, kérkesat e besimtaréve pér ndryshime
kushtetuese, gé né asnjé rast nuk jané béré pér té instaluar nj¢ —si¢c parapélgen ta quaj ai-
“shtet té sheriatit”, por vetém pér té realizuar té drejtat elementare, i sheh si rrezik pér shtetin.
Dhe, nuk éshté i vetmi Avokati i Popullit gé ka kéto bindje dhe gé i bén té drejtés fetare kété
interpretim, por, duke pasur parasysh institucionin gé ai pérfagéson, atéheré ato jané shumé
skandaloze. Institucioni i Avokatit té Popullit duhet t'i del gytetaréve né ndihmé, pavarésisht
pérkatésisé fetare. Pérgjithésimi i ¢éshtjes fetare dhe shpallja e géndrimeve té tilla, sic béri
Avokati i Popullit, jané njé imazh i kobshém dhe portret irritues pér institucionin gé pérfagéson.
Nése Avokatit té Popullit i ka ra ndérmend e madje ka gjetur kohé edhe né piké nate té del pér
té shprehé mbéshtetjen e tij pér homoseksualét, komunitet ky gé refuzohet nga shogéria para
se té refuzohet nga institucionet fetare, atéheré si nuk turpérohet se nuk ka béré asgjé pér t'iu
siguruar edhe besimtaréve myslimané té drejtat e tyre.

Dua té pérséris se, ndonése emisioni dhe vet debati rrejshém po sillet kinse rreth radikalizmit
fetar, céshtja nuk ka té béjé aspak me kété. Radikalizém nuk éshté shamia. Té kérkohet e
drejta pér hapésiré publike pér té kryer lutjet fetare nuk éshté radikalizém. Té kérkohet mésimi i
fesé nuk éshté radikalizém. Té kérkohen té drejtat dhe té luftohet pér realizim té tyre me mjete
demokratike nuk éshté tjetérsim i shtetit.

Bazuar né kété, pér mua personalisht, Avokati i Popullit nuk ka gabuar. Nuk them se nuk ka
gabuar kur padrejtésisht trajton té drejtén fetare si kércénuese, por kur ai ekzekuton bindjet dhe
ideologjiné e tij. Ai sikur po paralajméron pér njé etapé té re té sé drejtés fetare. Tashmé, edhe
kérkimi i tyre me ligj dhe ményra demokratike, duhet t¢€ mohohet. Avokatin e pengon shumé pse
né emér té sé drejtés kérkohet pérmbushja e sé drejtés fetare. Ai sikur me kété déshiron gé e
drejta fetare islame té izolohet dhe interpretimi pér té té jeté selektiv, pérjashtues.

Pavarésisht késaj, ne duhet té insistojmé né realizimin ligjor té té gjitha té drejtave tona, i pélgeu
dikujt apo jo.

